
DAGSTURHYTTE NR 2 

Kommunedirektøren sitt framlegg til vedtak:

Vaksdal Kommune søkjer ikkje om dagsturhytte nr 2. 

Kommunestyret - Sak 34/2022

KOM - Behandling:
Kommunedirektøren sitt framlegg til vedtak vart samrøystes vedteke.

KOM - Tilråding/Vedtak:
Vaksdal kommune søkjer ikkje om dagsturhytte nr 2. 

Saksopplysningar: 

Samandrag/konklusjon (kort om saka)
Vaksdal kommune har fått ei henvending om det er interesse frå kommunen om å oppføre ei 
dagsturhytte nr 2. Førre hytte er oppført med plassering på Stanghelle og er jamt i bruk.  

Bakgrunn for saka
Dagsturhyttene starta i 2016 etter initiativ frå Sogn og Fjordande fylkeskommune. Utgangspunktet 
for ideen var at alle skulle ha moglegheit å vere fysisk aktive kvar dag, ved å til dømes å gå til desse 
hyttene. Vaksdal kommune opna våren 2021 si dagsturhytte på Stanghelle. Det er kome førespurnad 
om det er ynskjeleg å kjøp ein hytte nr 2. 

Vurdering og konsekvensar
Rammebetingelsene er noko endra frå oppføring av hytte nr 1. Ordninga med støtte frå både 



Vestland fylkeskommune og sparebankstiftinga er ikkje vidareført og det medfører at kommunen sin 
eigenfinansiering blir auka. Det er oppgitt frå Vestland fylkeskommune at støtte frå Eviny på 50 000,- 
blir vidareført. Budsjettet for hytte nr 1 var i utgangspunktet 1 million men kostnaden auka med om 
lag 20% når hytta ble oppført, som følgje av at det ble installert toalett.    

I oppsett som er motteke frå sakshandsamar i vestland fylkeskommune er toalett på ny hytte ikkje 
tatt med. Kostnaden med dette er om lag 180 000,- + utgraving etc og det er anbefalt å ta det med 
frå byrjinga, dersom kommunen skal ha ei ny dagsturhytte. Dette kjem i tillegg til oppsett over 
kommunal eigenfinansiering under. 

Oppsett på kostnad og finansiering på hytte nr 1 og evt hytte nr 2:

I tillegg kjem nemde toalett med om lag 180 000,- + utgraving på hytte nr. 2. 

Kostnaden med hytte nr 2 er derfor auka frå hytte nr 1. Summen over spelemidlar på hytte nr 2 er 
oppgitt frå Vestland fylkeskommune. Spelemidlar blir søkt om i etterkant og kommunen må 
mellomfinansiere denne summen fram til dette er motteke. Kostnad til vedlikehald er ikkje tatt med i 
oppsett over då dette er begrensa i dei første åra men vil auke etter kvart. 

Plassering av ein eventuell hytte nr 2 er ikkje tatt stilling til og generelt informasjonsgrunnlag er 
begrensa. Formålet med denne saken er å få avkart om kommunen ynskjer ein hytte nr 2 og deretter 
starte naudsynte prosessar med plassering, evt regulering, grunnarbeid etc. Finansieringa må 
imidlertid vedtas i denne sak dersom kommunen skal gå inn for hytte nr 2. 

Summen som skal dekkjast av kommunen blir om lag 800 000,- + moms på ca 200 000,-. Måten dette 
kan finansierast på er å tilbakeføre momsdelen til prosjektet. Ein sit då igjen med om lag 800 000,- 
som vil kunne finansierast med auke opptak av lån med tilsvarande sum. Det må evt gjerast ein 
budsjettjustering på dette, samt gjere vedtak på å auke låneopptaket tilsvarande.  

Når kostanden med hytta er auka slik den er, er det ikkje anbefalt å gå inn for dette. Det er heller 
anbefalt å konsentrera engasjementet til den hytta som kommunen allereie har og jobba for at den 
blir mest mogeleg brukt. 

Frist for tilbakemelding til Vestland fylkeskommune var 25.03.22 men kommunen har fått denne 
utsett til 31.03.22.


